
CONGREGATIO GENERALIS CLIII 
26 octobris 1965 

Exc.mus P . D. IACOBUS L E CORDIER, ep. tit. Prienensis, aux. Pa-
risiensis, Ss. Concilii subsecretarías: 

Missa dicitur de Spiritu Sancto. Can tus proprii: nn. 31 ss. Oratio 
fidelium: n. 89. 

Evangelium inthronizat exc.mus D. Ioseph Mueller, ep. Siopolita-
nus (Sioux City) in Statibus Foederatis Americae. 

Hodie quinqué Patres concelebrant: exc.mi DD. Victor De Zanche, 
ep. Concordiensis in Italia; Carolus Gavinales Chamorro, ep. Portus 
Veteris in Aequatore; Nicholas Grimley, vic. ap. Capitis Palmensis in 
Liberia; Benedictus Gassongo, aux. Arcis Rousset (Fort-Rousset) in 
Congo Brazzaville; rev.mus P. Sighardus Kleiner, abb. gen. S. Ord. 
Cisterciensis. 

Patres venerabiles, dúo concelebrantes 50 sacerdotii annum paucis 
diebus compleverunt [Plausus]. Cum eis, gratias agamus Christo Summo 
Sacerdott et Deum precemur pro ministerio et vita omnium presby­
terorum. 

Exc.mus P. D. P E R I C L E S F E L I C I , arch. tit. Samosatensis, Ss. Con­
cilii secretar ius generalis: 

Congregationem generalem 153 moderabitur em.mus ac rev.mus 
D. card. Leo Ioseph Suenens, arch. Mechliniensis-Bruxellensis. 

Prosequetur disceptatio nomine septuaginta quoad schema de mi­
nisterio et vita presbyterorum; et incipient suffragationes schematis de­
clarationis de libértate religiosa. Interea audiemus, uti dixi, reliquos 
Patres qui verbo uti petierunt nomine septuaginta. Nomina legi heri; 
non repeto, nam sunt ultima. 

In hac congregatione distribuetur vobis, Patres venerabiles, Inti­
mado, quam heri legi, et dúo reliqui fasciculi continentes: primus, de-
cretum de institutione sacerdotali, alter vero, declarationem de educa-
tione christiana, de quo decreto et de qua declaratione una simul cum 
tribus heri distributis agetur in sessione publica diei 28 octobris huius 
anni. 

Ergo incipiamus suffragationes. Proponentur uti propositae sunt a 

secretariatu competenti et prostant in pag. 83 fasciculi, nempe in ultima 
pagina ante indicem. 

Schema declarationis de libértate religiosa (videatis pag. 3 in latere 
dextro): de iure personae et communitatum ad libertatem socialem et 
civilem in re religiosa. Suffragatio est 407 [c/. pag. 77, n. 2] Patres 
venerabiles, placet textus an non placet? Dúplex tantum formula: placet 
et non placet. 

Moderator: Progrediantur disceptationes De ministerio et vita pre-
sbyterorum. 

PATRUM ORATIONES 
(De ministerio et vita presbyterorum) 

1 

E X C . M U S P. D. BRIAN FOLEY 
Episcopus Lancastrensis 

Venerabiles Patres, 

Pauca voló dicere sed, ut mihi videtur, res alicuius momenti. 
A. Imprimis breviter de II parte schematis, scil. de vita presbyteri. 

Unum tantum inserere voló quod respicit vestitum presbyteri. In di­
versis regionibus presbyteri iuxta mores locales diversimode vestiuntur. 
Sed omnino videtur necesse ut in unaquaque regione vestitus presbyteri 
sit distinctivus et a synodis localibus vel conferentiis episcopalibus stricte 
praescriptus et a clero acceptus. Secus oritur dedecus statui clericali et 
confusio et scandalum fidelibus. 

B. Quod referí ad aliam partem schematis, scil. ad ministerium pre­
sbyteri, etsi haec pars multa habet quae pulcherrima sunt, nihilominus 
incompleta et insufficiens videtur sub uno gravi respectu. Nam, loquendo 
de ministerio sacerdotali, paucissima et tantum generaliora dicit de 
apostolatu et de evangelizatione. Immo loquitur ac si ministerium solum 
in administratione sacramentorum et in offerendo sacrificio missae et 
in praedicatione consisteret. Hic gravis defectus in se est, sed eo vel 
magis gravis quod ob defectum temporis ñeque in Primo ñeque in Se­
cundo Concilio Vaticano ex professo de hac re actum est. Concilium 
Tridentinum e contra in tribus longis sessionibus (sessione XX, XXI 
et XXIV) tractavit de apostolatu presbyteri et leges de cura animarum 
decrevit. Verum est in schemate de pastorali muñere episcoporum et 

hic in n. 3 brevis mentio fit de hac re, sed paucum 2 veré utile et dignum 
dictum est de obligatione presbyteri1 ad apostolatum et de modis eam 
adimplendi. Dolendum est proprium et separatum schema de cura ani-
marum sublatum esse et ne quidem declarationem vel Litteram aliquam 
substitutam esse. Timeo ne reformationes liturgicae et aliae ab hoc 
Concilio introductae fiant vanae et4 irritae nisi in hoc ultimo schemate, 
ubi convenienter includi possit, aliquod specificum de apostolatu sacer­
dotis dicatur. Propono igitur sequentia: 

1. Ut clare indicatur in hac parte de ministerio presbyteri praestan-
tissimam partem talis ministerii esse curam animarum per contactum 
personalem exercendam. Nam, ut quaerit S. Paulus: « Quomodo cre-
dunt nisi evangelizantur? » 

2. Propono ut inserantur in hac parte de ministerio presbyteri textus 
quidam praeclariores ex Sacris Scripturis quae illustrant curam anima­
rum, tales textus quales sunt, e. g., sequen tes: « Diligenter agnoscere vul-
tum pecoris tui et considera super greges tuos » ...5; vel verba Domini 
Nostri: « Ite ad oves quae perierunt domus Israel » ...6; « Bonus pastor 
oves suas cognoscit et vocat eas nominatim » ...7; vel, ex Actibus Apo­
stolorum: « Per triennium die ac nocte non cessavi cum lacrymis mo-
nens unumquemque vestrum » ...8 

3. Propono ut aliquid citetur ex scriptis classicis de apostolatu pre­
sbyteri, e. g. ex libro S. Gregorii Magni Regula Pastoralis, quae tam-
quam fons semper habebatur in hac re. Citetur etiam aliquid ex scriptis 
S. Caroli Borromaei, et ex decretis Synodi Tridentinae, ex scriptis 
S. Ioseph Hoffman, Apostoli Urbis Viennensis, ex litteris S. Alphonsi 
de Liguori directis ad clerum neapolitanum ad quos scripsit — et cito 
eius verba — « . . . cura animarum res omnium est gravissime neces-
saria » ...9 

4. Propono ut aliquid dicatur specifice de difficultatibus in aposto­
latu exercendo et earum remediis in magnis urbibus quae constituunt 
phaenomenon in aliquo sensu proprie novum huius ultimi saeculi elapsi. 
Sunt nationes in quibus nunc plus quam tres e quattuor partibus civium 
vivunt in ingentibus urbibus. Hoc sane maximi momenti est pro cura 
animarum. Semper agnitum fuit exercere apostolatum in magnis civi-
tatibus difficillimum esse. Anno 1565, S. Carolus Borromaeus suum 
primum Concilium Provinciale Milanense instituit, ut ipse testatur, prae-
cise ut remedia invenirentur difficultatibus ortis suo clero in illa magna 
civitate. Omnes norunt illud famosum Capitulum in eius decretis quod 
intitulatur: « De Visitatione Pastorali », in quo statuit — et cito verba: 
« ... visitatio (presbyteri de domo in domum) est praecipua et ad salu­
tem omnino necessaria (praxis) ... parochus librum habeat in quo no-

mina et cognomina fidelium ... describat ». Et alia multa, scil. de resi-
dentia presbyteri in medio fidelium, de extentu paroeciae, de numero 
apto fidelium, de eorum contactu, iste S. Carolus, sequens Concilium 
Tridentinum, statuit. Si iste Sanctus et istud Concilium illis diebus ne-
cessarium reputabant talia proferre de cura animarum in districtibus 
urbanis quanto plus nobis incumbit invenire et commendare remedia 
et adiumenta nostris presbyteris in hodiernis et difficilioribus condicio-
nibus viventibus.™ 

5 et ultimo. Propono ut, si in hoc schemate non potest inveniri locus 
loquendi de cura animarum, aliqua declarado ..." mittatur ad clerum e 
Concilio ita ut aliquomodo suppleretur defectus separatae et propriae 
constitutionis in hac re. Talis declaratio continere deberet brevem ana-
lysim hodiernarum conditionum una cum quibusdam adiutoriis ad instar 
illarum legum tridentinarum sed magis nostrae aetati adaptatis. In hunc 
finem quasdam suggestiones secretariatui tradam ... n 

Conduelo: Concilium iam nunc finem suum attingit. Labor conclu-
ditur. Magnae reformationes effectae sunt. Humillime sed enixe et ex 
corde rogo ut non praetereatur haec ultima occasio includendi illam 
materiam, nempe curam animarum, sine qua aliae reformationes vanae 
fient. Rogo ut ex hoc Concilio, sive in hoc ultimo schemate sive per 
separatam declarationem, mittatur ad nostrum clerum ubique terrarum 
aliquam exhortationem, aliquod consilium et adiumentum quod eis 
veram inspirationem det, ita ut eant cum fiducia quaerendo oves quae 
perierunt et fructus plures afferant et13 in fine sibi appropriare possint 
verba Domini nostri: « Quos mihi dedisti nemo ex eis periit ...14 ». Dixi. 

In textu scripto tradita: 1 tam gravi. 2 nihil. 3 deest. 
4 deest. 5 (Prov. 27, 23) . 6 (Mt. 10, 6). 7 (lo. 10, 33). 
8 (Act. 20, 31). 9 Citetur etiam Exhortatio ad clerum S. Pii X vel alia 
similia. 1 0 militantibus. 1 1 vel litterae vel directorium. 1 2 Vene-
rabiles Patres, parcite mihi si unam finalem observationem fació. Plus quam 
semel in hac aula audivimus Ecclesiam classem operariorum perdidisse propter 
quandam suppositam incompatibilitatem inter modernas condiciones industriales 
et traditionalem apostóla tum. Sed nulla est incompatibilitas. Nos hic adsumus ut 
testimonium de fide et re morali in nostris regionibus afferamus. Permittatis mihi 
igitur dicere non esse verum in nostra natione Ecclesiam catholicam perdidisse 
classes operariorum; immo saepe vocatur, propter ingentes multitudines qui au-
diunt Missam « Ecclesiam Operariorum ». Et hoc dicere audeo — solum ad dan-
dum exemplum, Patres venerabiles — apud Londinium abhinc 65 annis studium 
quoddam sociologicum monstravit catholicos londinenses non numerare plus quam 
496 populationis. Hodie vero numerus putatur esse plus quam 1 5 % et fortasse 
etiam plus. Ratio talis incrementi in numero fidelium londinensium — et idem 
dicendum est de aliis civitatibus in Anglia — non est petenda solum ex immi-

gratione, sed in eo quod a. 1858 Synodus Westmonasteriensis, utendo verbis tri-
dentinis, statuit — et cito verba — « Sacerdotes totam percurrentes suae solli-
citudinis regionem regulariter visitent (omnes fideles) ». Et iussit libros speciales 
imprimi in quibus registrationem visitationum pastoralium describi possent. In-
crementum in numero fidelium apud nos petendum est, saltem ex magna parte, 
ex eo quod presbyteri fideliter haec mandata Synodi impleverunt. Contactus per-
sonalis inter presbyterum et fideles est condicio sine qua non omnis apostolatus 
et omnis curae animarum. Ubi sacerdos intrat, exit infidelitas. 1 3 doñee. 
1 4 nisi filius perditionis. 

[Subscripserunt etiam] G. Proni, ep. Termoli; R. Pailloux, ep. Fort Rose-
bery; J . Houlihan, ep. Eldoret; J . Hagan, ep. Makurdi; H. Winkelmolen, praef. 
ap. Samé; N. Agnozzi, aux. Ndola; A. Kozlowiecki, arch. Lusaka; W. Kupfer, 
ep. Taichung; W. Wheeler, ep. tit. Teudali; C. de Wit, prael. San José de An-
tique; B. Pearson, ep. tit. Sinda; J . Gleeson, arch. tit. Aurusuliana; A. Grant, 
ep. tit. Alinde; C. Davies, praef. ap. Ngong; E. Lawton; J . de Reeper, ep. Kisumu; 
J . Corboy, ep. Monze; V. McCauley, ep. Fort Portal; Th. McGettrick, ep. Ogoja; 
E . Fitzgibbon, praef. ap. Minna; S. Mazzoldi, ep. Moroto; J . Cesana, ep. Gulu; 
D. Durning, ep. Arusha; H. van Elswijk, ep. Morogoro; Cl. Chabukasansha, ep. 
Kasama; M. Mihayo, arch. Tabora; J . Ogez, ep. Mbarara; J , Whelan, ep. Owerri; 
J . Aggey, arch. Lagos; J . Kilasara, ep. Moshi; A. Fürstenberg, ep. Abercorn; 
J . Jobidon, ep. Mzuzu, J . Fady; V. Billington, ep. tit. Fallaba; N. Hettinga, ep. 
Rawalpindi; C. de Wit, prael. S. José de Antique; J . Ireland, praef. ap. Falkland 
Islands; G. Mahon MHM; A. Galvin, vic. ap. Miri; F . Hall; E. Grasar, ep. 
Shrewsbury; C. Restieaux, ep. Plymouth; G. Tickle, vic. castr. Gran Bretagna; 
D. Cashman, ep. Arunde Brighton; G. Beck, arch. Liverpool; Th. Pearson, ep. 
tit. Sinda; J , Rudderham, ep. Clifton; J . Murphy, arch. Cardiff; C. Cowderoy, 
arch. Southwark; G. Dwyer, arch. Birmingham; E. Ellis, ep. Nottingham; Th. 
Holland, ep. Salford; L. Parker, ep. Northampton; B. Wall, ep. Brentwood; J . 
Cunningham, ep. Hexham and Newcastle; J . Cleary, ep. tit. Cresima; A. Hornyak, 
ep. tit. Ermontis; V. Foley, ep. tit. Petinesso; G. Craven, ep. tit. Sebastopoli di 
Armenia; G. Brunner, ep. Middlesbrough; J . Petit, ep. Menevia; J . Healy, ep. 
Gibraltar. 

Secretarius generalis: Suffragatio 408. Videatis pag. 4 [cf. pag. 78-
81, nn. 2-3]: Libertatis religiosae ratio generalis. Patres venerabiles, 
placet hic textus, an non placet? Dúplex tantum formula. 

2 

E X C . M U S P. D. ARMANDUS FARES 
Archiepiscopus Catacensis, episcopus Squillacensis 

Venerabiles Patres, 
1. Schema decreti de ministerio et vita presbyterorum mihi valde 

placet in nova redactione — seu in textu recognito — cum, servata pro-
portione partium et nova materiae amplioris propositione, respondeat 

fini intento a Concilio: ut in lucem ponatur momentum ministerii pre-
sbyterorum et ut iisdem maiora auxilia praebeantur. Et ita fiduciam 
habeo textum Concilii futurum esse veluti optimum « vade mecum » 
cuiuscumque presbyteri in ordine ad vitam sacerdotalem vitaeque sanc­
titatem personaliter fovendam et in Ecclesiam transfundendam. 

2. Unam tantum quaestionem seu animadversionem poneré mihi 
fas sit, ad complementum eorum quae in decreto continentur. 

Nullibi in decreto — ni fallor — sermo fit, vel indica tio da tur, de 
muñere presbyteri in ordine ad administrationem sacramenti Poeni-
tentiae. 

Omnes enim sciunt potestatem, quae per ordinationem sacerdota­
lem confertur, esse circa Corpus Christi rede in Eucharistia et circa 
corpus Christi mysticum, seu erga fideles: cuius praecipua pars — tam­
quam officium proprium presbyteri — est in potestate remittendi et 
retinendi peccata — de qua in ipsa Ordinatione expressa mentio fit in 
tertia manuum impositione episcopi ordinantis supra caput uniuscuius-
que presbyteri. Extollitur in decreto, et quidem optime, ministerium 
presbyteri in conficienda Eucharistia, pluribus quidem locis; sed omnes 
pariter scimus neminem accederé posse ad participationem sacramenta-
lem mensae Domini, nisi sit liber a peccato mortali: quod quidem obti-
neri non potest nisi per absolutionem sacramentalem. 

Ómnibus aliis rationibus et explicationibus in hac re praetermissis 
— cum scientibus legem loquar ... — quae sequuntur propono: 

1) Loco opportuniore, v. g. in n. 3, extollatur potestas remittendi 
et retinendi peccata qua gaudent presbyteri vi sacrae Ordinationis, 
quaeque — iurisdictione ab Ecclesia collata — in actum deducitur ad 
máximum bonum animarum. 

2) Animum adiiciamus ómnibus confessariis in hoc muñere veré 
divino, quod est maximae misericordiae Dei signum, ut ab ómnibus 
fideliter atque omni adhibita diligentia exerceatur, minime obstantibus 
et continuo labore, et defatigatione, et studio et responsabilitate quae 
inest sacerdoti fratres suos iudicanti nomine et auctoritate Christi 
Iudicis. 

3) In n. 5, pag. 19 et 20, commendetur presbyteris continuum stu-
dium Theologiae moralis, asceticae et mysticae, cum ómnibus aliis di-
sciplinis connexis, praesertim psychologicis, quae confessarium reddere 
possunt non simplicem « absolutionum distributorem », sed revera Pa-
trem, Doctorem, Medicum et Iudicem animarum. 

4) Publica laus deferatur illis qui curam peculiarem adhibent in 
moderandis spiritualiter praesertim presbyteris, religiosis et tot fidelibus 

qui in mundo ad perfectionem tendunt: ad exemplum Pii XII, felicis 
recordationis, qui in Litteris Mentí Nostrae effuso animo hoc fecit. 

In pag. 37, n. 14, lin. 18, inter media ad perfectam continentiam 
servandam enumeratur: « fiducia in spirituali consiliario posita ». Locus 
ille videtur opportunus ut de necessitate Moderatoris spiritus et de fre-
quentí confessione sacerdotis mentio fiat. Ad vitam enim sacerdotalem 
sánete pieque ducendam, etiam inter tot difficultates et pericula mundi 
hodierni, iuxta verbum Domini in horto, in duobus elementis insisten-
dum est: videlicet: « vigila te et orate ». Quod vigilan tiam spectat haec 
sunt necessaria: 1. examen conscientiae: quotidie; 2. confessio sacra-
mentalis: frequenter, quavis hebdómada vel saltem ad quindecim dies; 
3. recessus mensilis vel fere mensilis; 4. exercitia spiritualia, quotannis, 
vel, uti est in actuali disciplina,1 saltem tertio quoque anno. 

Ita presbyteris ómnibus, etiam voce huius Sacrosancti Concilii, offe-
rentur et magno vigore inculcabuntur media ad perseverantiam in vita 
sacerdotali iuxta voluntatem Domini, memores etiam 2 verborum S. Tho-
mae qui sensu generali, ubi de perseverantia 3 agit, dicit: « multis datur 
gratia, quibus non datur perseverare in gratia » — nisi, ut evidens est4 

media necessaria adhibeantur, et quidem perseveranter ex parte hominis. 
Dixi. Gratias etiam exc.mis qui suam subsignationem posuerunt ad hoc 
ut ego possim loqui huic venerabili consessui.5 

In textu scripto tradito: 1 deest. 2 deest. 3 deest. 4 deest. 
5 deest. 

\Subsignaverunt etiam] J . Barbetta, ep. tit. Faran; M. Casariego, arch. Gua­
temala; P. Perantoni, arch. Lanciano; C. Canzonieri, ep. Caltagirone; P. Palaz-
zini, arch. tit. Cesárea di Cappadocea; E. Cueter, ep. tit. Taua; José Pedro, ep. 
Caetité; G. Bueno Couto, ep. tit. Leuce; G. Reis, ep. Leopoldina; F . Zayek, ep. 
tit. Callinico; M. Lisboa, ep. Nazaré; J . Alves Trindade, ep. Montes Claros; G. 
Casullo, ep. tit. Utica; G. Carata, ep. tit. Presidio; E. Biancheri, ep. Rimini; Em-
manuel Petrus, ep. Petrópoli; Iosephus, arch. Fortaleza; José, ep. Estancia; D. Ta-
vares Baeta Neves, ep. Sete Lagóas; O. Motta, ep. Campanha; A. Melille, ep. 
Piracicaba; A. Bertazzoni, arch. Potenza e Marsico N.; B. Falcucci, arch. tit. Pre-
slavo; V. De Chiara, ep. Mileto; E. Baroncelli; M. Di Lieto; G. Nicolini; G. To-
netti, arch. ep. Cuneo; A. Carinci; F. Baldini; V. Vailati; ep. San Severo; L. Mar­
cante, ep. Sulmona; N. Perini, arch. Ferma; V. De Zanche, ep. Concordia; A. Ce-
sarano, arch. Manfredonia; F. Minerva, ep. Lecce; A. Catarella, ep. Piazza Arme-
rina; V. Jacono; A. Niehues, arch. tit. Aptuca; J . Goncalves da Costa, ep. tit. Ro-
dopolis; A. Gonzáles Ferreiro, ep. tit. Metre; J . de Sousa Lima, arch. Manáus; 
Otavio, ep. Palmeira dos Indos; M. Pereira, aux. Belém; Hugo, arch. ep. Mari-
lia; A. Cavalcanti Machado, arch. Maceió; P. Rolim Loureiro, ep. Mogi das 
Cruzes; E. de Paula, ep. tit. Gerocesarea; S. Ferraz, ep. tit. Eleuterna; J . Távora, 
arch. Aracajú; W . Calheiros, aux. Rio; G. Warmeling, ep. Joinville; J . Coimbra, 

ep. Patos de Minas; Acacius, ep. Palmares; Paulus, ep. Parnaiba; R. Alberti, ep. 
Apucarana; José, ep. Propria; A. Ungarelli; E . de Araujo, ep. Riu Barbosa; 
J . Tielbeek, prael. Formosa; G. Grotti, prael. Acra e Purús; A. Bossi, coad. prael. 
Grajau; A. Ramos, arch. Belém; E . Coroli, prael. Guama; A. Cerqua, prael. 
Parintins; J . Coelho, ep. Maringa; F. Vasconcellos, arch. Riberáo Préto; J . D'An­
gelo Neto, arch. Pouso Alegre; J . Rezende Costa, aux. Belo Horizonte; S. Fer-
nandes de Araujo, ep. tit. Verinopolis; J . Correa, ep. Caratinga; Fr. Niccoli, ep. 
Colle di Val d'Elsa; E. Larrain. ep. Talca; R. Calabria, arch. Benevento; P. Fior-
delli, ep. Prato. 

Secretarius generalis: Suffragatio 409. Pag. 7 [cf. pag. 81-83, 
nn. 4-5]. Placet an non placet, Patres venerabiles? Dúplex formula. 

3 

E X C M U S P. D. HENRICUS PECHUÁN MARÍN 
Episco pus Crucis Axeatae 

Venerabiles Patres, 
Schema nostrum veré laudandum est, omnia etenim fundamentalia 

tangit etsi perpoliri aliqua possint. 
Ignoscite tamen mihi si verbum proferre audeo ut de B. Maria Vir-

gine, Matre Christi Summi et Aeterni Sacerdotis et Matre sacerdotum 
loquar. 

Christus, Summus Sacerdos, cuius sacerdotium nos participamus 
et cui sacerdotio nos configura ti per sacramentum Ordinis sumus ...2, 
et cui imitari tenemur ...3, est « Verbum caro, pañis verus ex intacta 
Virgine ». Immo Christus Sacerdos est quia Verbum naturam humanam 
assumpsit ideoque iam in ipsa Incarnatione ex Maria Virgine Sacerdos 
unctus fuit. 

Ita Maria Virgo intrat specialissimo modo in mysterio ipso sacer­
dotii Christi, Filii sui, ut de facto sine ipsa non solum Christum, sed nec 
Salvatorem et Sacerdotem habuerimus ...4. Exinde sequitur quod María 
etiam specialissimo modo coniuncta fuit in ipso quoque sacrificio Crucis 
Filii sui Sacerdotis. Ipsa enim « stabat iuxta crucem Iesu » ...5, et « ve-
hementer cum Unigénito suo condoluit et sacrificio Eius se materno 
animo sociavit, victimae de se genitae immolationi amanter consen-
tiens » ...6 

...7 Iamvero, si Beata Virgo Maria dicitur et proclamatur « plañe 
mater membrorum (Christi) ... quia cooperara est caritate ut fideles in 
Ecclesia nascerentur, quae illius Capitis membra sunt », ut dicit Augu­
stinus et constitutio dogmática de Ecclesia confitetur ...8, si Beata Virgo 

María hac in aula iucunder « Mater Ecclesiae » acclamata fuit, si homi­
nes christiani fiunt quia uniuntur et configurantur Filio suo, Christo, 
et sacerdotium Ipsius participant per baptismum, ut pluries diversis in 
documentis huius Concilii edoctum fuit, a fortiori dicendum est ipsam 
esse matrem nostram, scil. sacerdotum. 

Nonne nos omnes unimur et configuramur Filio suo Christo Sacer-
doti per sacramentum novum, Ordinis nempe sacramentum, quo sacer­
dotium Filii sui ministerialiter novo et strictiori titulo ac laici partici-
pamus? Nonne ergo nos Mariam novo et strictiori titulo Matrem nostram 
invocare possumus? Nonne et ipsa Beata Virgo Maria speciali titulo nos 
Christo Filio suo Sacerdoti configuratos videt, ideoque 9 et singulari di-
lectionis suae studio nos amat? 

Audiantur verba Pii XII, felicis recordationis, ...10 in Exhortatione 
Menti Nos trae: « Cum autem peculiari modo experimini quam difficile 
sit per arduum sanctimoniae vitae procederé iter — ait Pius XII sacer­
dotibus — ac vobis creditis perfungi officiis, tum ad eam fidentes oculos 
fidentemque animum erigite, quae Aeterni Sacerdotis cum sit Genitrix, 
catholici quoque cleri est Mater amantissima ». 

« Si omnes — prosequitur Summus Pontifex 1 1 — Deiparae Virgini 
flagranti in amore sunt, at singulari dilectionis studio Ipsa sacerdotes 
amplectitur qui vitae 1 2 Iesu Christi imaginem in se referunt. Cum igitur 
eiusmodi singularem amorem ac peculiarem in vos omnes B.mae Virgi-
nis tutelam summo cum animi solacio consideraveritis, tum vestros sen-
tietis ad sanctitatem et ad sacerdotalia exercenda muñera nisus faciliores 
fieri » ...13 

Nihil mirum ergo si Pontífices Romani, ut e. g. Pius XI, in Encyclica 
Ad catholici sacerdotii dicat: « Eam (scil. Deiparam Virginem) sacro-
rum administri incensiore quodam caritatis studio, quam laicorum ordi­
nis homines, idcirco adamare debent, quod, ut rationum vincula, quibus 
sacerdos cum Iesu Christo coniungitur, arctiora sunt, ita necessitudi-
nes, quae Mariae cum Divino Redemptore intercedunt, impensiores 
quidem exstant. » ...14 

I I I . Conclusio ergo sit sequens: Ut non tantum Beata Virgo Maria 
nominetur in hoc decreto, modo indeterminato et nimis genérico ...15, 
sed specifice et amplius loquatur de necessitudinibus quae intersunt inter 
Mariam matrem nostram, Matrem Sacerdotum, de eiusque peculiari tu­
tela erga nos, Sacerdotes Filii sui, deque nostro debitando incensiori 
amore erga Ipsam. 

Hoc praesertim iuvat ut sacerdotes omnes, sive episcopi, sive presby­
teri, sese sciant speciali et strictiori vinculo teneri cum Maria Matre 

nostra, et sese sciant in sua solitudine, quae in corde et affectu humano 
ex ... I 6 plena dedicatione per familiae renuntiationem aliquando expe-
ritur, a Matre sua amantissima dilectos et comitatos esse. Dixi. Gratias. 

In textu scripto tradito: 1 I . De B.M.V. Matre Summi Sacerdotis Christi. 
2 (n. 1). 3 (ibid.). 4 (cf. de Ecclesia n. 65 « intrat »). 5 (lo. 
19, 27) . 6 (de Ecclesia, n. 58) . 7 I I . De B.M.V. matre sacerdo­
tum. 8 (n. 53) . 9 indeque. 1 0 cum dicit. 1 1 deest. 
1 2 vitam. 1 3 (Mentí nostrae, 23 sept. 1950: A.A.S., 32, 1950, p. 701). 
14 (A.A.S., 27, 1936, p. 24) . 1 5 (ut fit in n. 14, pag. 36, lin. 11 et pag. 37, 
lin. 15; et in n. 15, pag. 39, linn. 17-18). 1 6 nostra. 

[Subscripserunt etiam] Abilius, ep. Calahara; A. Riesco, ep. tit. Limisa; 
M. Menéndez, ep. San Martin; Fr. Tanaka, ep. Takamatsu; I. de Orbegozo, prael. 
Yauyos; F. Kaiser, prael. Caraveli; V. Joun, ep. Su Won; J . Valle, aux. Iquique; 
J . Stimpfle, ep. Augsburg; Fr. Muguerza, ep. Oran; M. Magliano, ep. Rio Gallegos; 
Franciscus, ep. Afagados da Ingázeira; B. Coscia, ep. Jatai; E. Segura, ep. tit. 
Carpi; L. Tomé, ep. Mercedes; I . Di Stefano, ep. Presidencia Roque Saénz Peña; 
R. Rodríguez, aux. Rosario; A. Deane, ep. Villa Maria; J . Velasco, ep. Amoy; 
S. Quezada, ep. Aguascalientes; J . Alves Trindade, ep. Montes Claros; José Lá­
zaro, ep. Assis; A. Galindo Mendoza, ep. Tijuana; J . Hervás, prael. Ciudad Real; 
G. Stella, ep. La Spezia; R. Gonzáles, aux. Guatemala; Ioannes Petrus, ep. Pla-
sencia; Eduardus, ep. Zamora; Daniel, Ep. Segovia; J . Borgatti, ep. Viedma; 
J . Ariz, ep. tit. Bapara; C. Rodriguez-Quirós, arch. S. José de Costa Rica; Anto-
nius, ep. Lugo; M. del Rosario, ep. Malolos; R. Moralejo, aux. Valencia; V. Roig 
y Villalba, vic. ap. Valledupar; Saturninus, ep. Osma-Soria; A. Corso, adm. ap. 
Montevideo; Demetrius, ep. Ciudad Rodrigo; F. Vennera, ep. San Nicolás de 
los Arroyos; V. Garaygordobil, prael. Los Rios; A. Zarza, ep. Linares; E. Alvear, 
ep. San Felipe; A. Granados, aux. Toledo; M. Talamás Camandari, ep. Ciudad 
Juárez; E. Tagle, arch. ep. Valparaíso; J . Domínguez, ep. Matanzas; C. Borge; 
E. Bolaños, ep. tit. Andropoli; R. Arrieta, ep. Filarán; A. Aparicio, ep. San Vi­
cente; M. Gerin, prael. Choluteca; Ch. Gachet, ep. Castries; H. Lara, aux. Vera 
Paz; F. Rossi, ep. Venado Tuerto; E. Principe, aux. Santa Fe; C. Pérez, arch. 
Salta; A. Schell; J . Carranza, ep. Santa Rosa di Copas; G. Esorto, arch. Bahia 
Blanca; C. Ponce de León, ep. tit. Rodosto; M. García, ep. Jalapa; J . Chalup, 
ep. Gualehuaychú; J . Aramburu, arch. Tucuman; E. Boza Masvidal, ep. tit. Vinda; 
J . Carreras, ep. San Rafael; O. Maresma, aux. Mendoza. 

Secretarius generalis: Suffragatio 410. Pag. 9 \_cf. pag. 83-86, 
nn. 6-8]. Placet an non placet, Patres? 

4 

E X C M U S P. D. HENRICUS ROMULUS COMPAGNONE 
Episcopus Anagninus 

Venerabiles Patres, 

Nomine 85 Patrum, de una re loquor quae abs dubio uti centrum 
habenda est eorum quae in hoc schemate tractantur et ex qua ipsa trac-
tatio unitatem habet. 

In n. 11, quo incipit altera decreti pars, de presbyterorum vita, 
agitur de peculiari exigentia sanctitatis in vita sacerdotali. 

Postquam in constitutione de Ecclesia actum est de sacerdotum pro­
prio loco in structura populi Dei, postquam in decreto de episcoporum 
muñere in Ecclesia ea statuta sunt quae, ad Concilii mentem, nonnulla 
iura et officia presbyterorum definiunt, sanctitas a presbyteris novo titulo 
ac suo proprio modo prosequenda, scil. in vita ac ministerio sacerdotali 
et mediante ipso ministerio, prout suae vocationi competit, est finis 
proprius praesentis decreti, cuius Índoles omnino pastoralis evidens est. 

Iamvero quae hic dicuntur 1 nec concinne dicta nec ipsam rei pro-
funditatem, unitatem et máximum momentum sufficienter attingere 
videntur. 

1. Initio n. 11 ita commemoratur vocatio omnium ad sanctitatem 
ut appareat quasi fluens tantum e Christi praecepto « Estote ergo vos 
perfecti sicut et Pater vester perfectus est », acsi additione quadam vi 
huius praecepti et non natura sua ordinatio ad sanctitatis perfectionem 
pertineat ad vitam gratiae per baptismum collatam. In constitutione de 
Ecclesia commemoratur quidem mandatum illud ad demonstrandum esse 
etiam de expressa Christi volúntate quod omnes ad sanctitatem tendant; 
tamen statim additur omnium ordinationem ad sanctitatem in eo pro-
prie fundari quod Christus « in omnes Spiritum Sanctum misit, qui eos 
intus moveat, ut Deum diligant ex toto corde, ex tota anima, ex tota 
mente et ex tota virtute sua, et ut invicem se diligant sicut Christus eos 
dilexit » ...2. Inest scil. internum principium ordinans in quolibet bap­
tízate vitam gratiae ad sui perfectam expansionem nisi obstacula op-
ponantur. Exinde igitur oportet initium sumere ut transitus fiat ad 
novum et specialem titulum quo character sacerdotalis, characteri bap-
tismatis superadditus, de se ad sanctitatem propria ratione et propriis 
mediis attingendam impellit. 

Maximi est momenti quod presbyteri nostri vividiorem in dies con­
scientiam acquirant se ad sanctitatem arctius prae ceteris baptizatis im-

pelli, non proprie vi alicuius praecepti positivi superadditi, nec tantum, 
licet absonum videatur, quia « arctiori modo cum Christo Sacerdote 
coniunguntur » uti dicitur in textu (pag. 31, lin. 1), sed ex intima rei 
natura, scil. quia veré sunt facti participes illius Sacerdotii quod Christi 
hominis sanctitatem intime et integre pervasit. Etenim in Christo sacer­
dotium et eius concretum exercitium, teste auctore Epistolae ad He-
braeos, initium habuit per suiipsius oblationem sacerdotalem in ipso 
primo Incarnationis instanti et integram eius vitam, nullo momento 
nullaque actione vel mínima exclusis, praesentialiter et intime infor-
mavit usque ad Crucis immolationem, totam eius vitam reddens indefi-
ciens et continuum obsequium sacerdotale Patri praestitum pro nobis. 
Ita, realiter communicato illius sacerdotio, tota vita presbyteri trahitur 
per se ad dignitatem et exigentias indeficientis et continui exercitii mu-
neris sacerdotalis erga Deum et erga homines universos. 

Exinde sanctitas, sacerdotio Christi informata et ad eius fines ordi-
nata, deberet esse normalis conditio cuiuscumque presbyteri, ita ut eius 
defectus omnino ut quid abnorme habeatur. Haec deberent dici in 
hoc n. 11. 

2. Sic fortiter affirmata intima exigentia sanctitatis, quae e reali par-
ticipatione sacerdotii Christi oritur, in hunc numerum transferri debe­
rent ea quae bene dicuntur in n. 13, inde a lin. 6 pag. 34. Unitas enim 
et harmonía vitae presbyterorum logice omnino fluit ab illa intima exi­
gentia, et una cum ipsa affirmari debent. 

3. Propter hanc internam exigentiam sacerdotalis sanctitatis in pre-
sbytero non multum placet quod in contextu repetantur verba expri­
men tía obligationem tendendi ad sanctitatem. Mihi videtur hoc modo 
enervan vis illa qua ab intrínseca natura sui sacerdotii presbyter im-
peüitur. Eíficacius mihi videtur exponere modo indicativo qua ratione 
et quibus mediis illa interna vis obsecundari possit et debeat. Sicut 
puero non dicitur teneri ad crescendum, sed ei ratio et media indican tur 
quibus naturalem suam vim ad crescendum obsecundare possit. 

4. Et quia de mediis ad sanctitatem sacerdotalem prosequendam 
mentionem feci, peto ut novo examini a commissione subiciatur totum 
quod habetur in n. 7, ut clarius distinguatur cooperatio inter presby­
teros ad ministerium aptius et eíficacius exercendum et cooperatio vel 
associatio ad ipsam sacerdotalem sanctitatem prosequendam. Non quasi 
seiungenda sint sacerdotalis sanctitatis prosecutio et pastorale ministe­
rium, quod absit omnino!, sed quia finis proxime attingendus propria 
media exigere potest. 

In eodem sensu peto ut integra pericopes quae habetur in pag. 25, 

linn. 3-9, quaeque agit de associationibus quae « sanctitatem sacerdo­
tum in exercitio ministerii fovent », transferatur ad n. 15. 

Liceat hic mihi, episcopo e clero religioso, meritum extollere illa-
rum Associationum, v. g. Unionis Cleri Apostolicae, quae laudabiliter 
et cum fructu incumbunt ad illustrandam propriam viam qua presby­
teri e clero dioecesano sanctitatem prosequi debeant eosque impellendos 
et fraterne adiuvandos ut eam generoso animo percurrant. Intimo gaudio, 
et quidem corde pastorali, afficimur ob clariorem conscientiam quae 
ope praesertim harum Associationum hodie diffunditur inter presbyte­
ros dioecesanos de intima sua vocatione ad prosequendam sanctitatem 
ratione et modo sibi propriis, scil. in totali sua deditione ad munus 
episcopi participandum et exsequendum. Hic est verus et germanus 
« aggiornamento » cui nulla subest demagogia aut dissimulata concessio 
emergentibus inclinationibus mundanis; hunc « aggiornamento » toto 
corde optamus in nostris presbyteris et de eius profectu intime gaude-
mus nos pastores et ipsi fideles nobiscum. 

Faxit Deus ut in Ecclesia sancta ubique floreat ac numero et mérito 
augeatur clerus dioecesanus suae sacerdotalis sanctitatis sollicitus et 
suo episcopo intimo corde, volúntate prompta et impenso opere coniunc-
tus ad gloriam Dei et bonum animarum! Dixi. 

In textu scripto tradito: 1 habentur. 2 [de Ecclesia, c. V, n. 40) . 

[Subscripserunt etiam\ A. Hamvas, arch. Kalocsa; G. Carata, ep. tit. Presidio; 
D. Picchinenna, arch. Cosenza, A. Cerqua, ep. tit. Olbia; A. Goncalves do Ama-
ral, arch. Uberaba; G. Casullo, ep. tit. Utica; Fr. Zayek, ep. tit. Callinico; E. Cue-
ter, ep. tit. Taua; A. de Castro Mayer, ep. Campos; E. Biancheri, ep. Rimini; 
P. Rolim Loureiro, ep. Mogi das Cruzes; A. Ungarelli, ep. tit. Azura; Jose-
phus, ep. tit. Ospita; J . Thurler, ep. tit. Capitolaide; J . D'Angelo Neto, arch. 
Pouso Alegre; O. Chaves, arch. Cuiabá; J . Alves Trindade, ep. Montes Cla­
ros; J . Távora, arch. Aracajú; Hugo, arch. ep. Marilia; Z. Rolim de Moura, 
ep. Cajazeiras; José Gomes, ep. Bagé; J . Grossi, ep. Bom Jesús de Lapa; 
J . Winkler, ep. tit. Dadima; A. Brandáo Vilela, arch. Teresina; A. Pacheco Ri-
beiro, ep. Barea do Pirai; B. da Silva Nete, ep. tit. Cremna; F . Vasconcellas, arch. 
Riberao Préte; H. Malzone Hugo, ep. Governador Valadares; G. Grotti, prael. 
Acre e Purús; L. Carli, ep. Segni; C. Chilouet, ep. Farafangana; A. Bossi, coad. 
prael. Grajaú; P. Filipak, ep. Jacarézinho; J . de Sousa Lima, arch. Manáus; 
O. Motta, ep. Campanha; Th. Vaquero, ep. Sao Joáo do Boa Vista; A. Barbosa, 
ep. Campo Grande; J . Gazza, ep. tit. Circesio; A. Salvucci, ep. Molfetta; J . Gar-
neri; ep. Susa; P. Botto, arch. Cagliari; A. Tortoli, arch. Paraná; F . Bonomini, 
ep. Como; G. Melas, ep. Nuoro; G. Cannonero, ep. Asti; A. Calabretta, ep. Noto; 
G. Bonacini, ep. Bertinoro; L. BasoÜ, ep. Ogliastra; G. Pirastru, ep. Iglesias; 
N. Jubany, ep. Gerona; Fr. Peralta, ep. Vitoria; Laureanus, ep. Seguenza-Guada-
lajara; A. Granados, aux. Toledo; Demetrius, ep. Ciudad Rodrigo; Secundus, arch. 

Burgos; Iacobus, ep. Barbastro; Raymundus, ep. Urgel; H. Argaya, ep. Mon-
doñedo-Ferrol; J . Guerra, ep. tit. Muzia; L. Binz, arch. Saint Paul; L. Cowley, 
ep. tit. Pertusa; Jacques Martin; P. Principi; B. Budelacci; D. Venini; G. Bar-
betta; A. Civardi; G. Smit. 

Secretar ius generalis: Atienda tis, Patres venerabiles! Hae duae quae 
ex ordine proponentur suffragationes sunt per triplicem formulam fa-
ciendae, nempe placet, non placet, placet iuxta modum. 

Lego suffragationem primam cum triplici formula, quae suffragatio 
est 411. Videatis pag. 3. Lego tantum principium et finem suffragatio-
nis, nempe textus suffragandi: de libértate religiosa: de iure personae 
et communitatum ad libertatem socialem et civilem in re religiosa 
[cf. pag. 77-83, nn. 1-5]. Porro, Patres venerabiles, hic textus placet, 
non placet, placet iuxta modum? Triplex formula igitur nunc. Respon-
deatis, quaeso. 

5 

E X C . M U S P. D. MICHAEL PELLEGRINO 
Archiepiscopus electus Taurinensis 

Venerabiles Patres, dilectissimi Fratres et Sórores, 
Loquor nomine 158 Patrum, de quibus 12 sunt Sanctae Romanae 

Ecclesiae cardinales, ex compluribus nationibus omnium partium orbis 
terrarum: Africae — ordinem alphabeticum sequor —, Americae, Asiae, 
Australiae, Europae. His ómnibus qui huic interventioni libenter sub-
scripserunt granas ex corde ago.1 

De necessitate et momento activitatis intellectualis in ministerio et 
vita sacerdotum quaedam perpulchre dicta sunt in schemate, cap. V, a 
pag. 19 ad 21. 

Illa omnia cum laude et gratiarum actione accipimus; quaedam 
tamen adicere opportunum videtur, ut in re tam gravis momenti Con-
cilium veluti programma et normas satis perspicuas et concretas indi­
care valeat. 

Dúo latissimi, ut ita dicam, campi patent eiusmodi2 sacerdotis acti-
vitati, prout in profanas aut in sacras disciplinas incumbit. 

En quaestio quae statim exsurgit. In constitutione Lumen gentium, 
cap. IV, par. 31, legimus: « Membra ... ordini sacri, quamquam ali-
quando in saecularibus versari possunt, etiam saecularem professionem 
exercendo, ratione suae particularis vocationis praecipue et ex professo 
ad sacrum ministerium ordinantur ». Non videmus cur hoc etiam de acti-
vitate intellectuali non valeat. Sacerdoti qui ecclesiastico ministerio non 

totus occupetur, manus suas fabrilibus exercere fas esse, et quandoque 
peropportunum, dilucide a quodam Patre in disceptatione de hoc sche­
mate ostensum est. At, si bene mentem Patris eiusdemque fratris intel-
lexi, labor manualis sacerdotum nullo modo detrimentum afierre debet 
sacro ministerio cui illi mancipati sunt. 

Nonne idem dicendum est de labore intellectuali? Ut ad casus con­
cretos deveniam, fateor me valde ancipitem haerere in iudicando de 
illis sacerdotibus ...3 qui fere totum suum tempus et vires insumunt in 
disciplinis mere profanis, sive litterariis, sive scientificis, in scholis 
docendis. 

De singulis casibus, de quibus Ordinarius iudex est, nihil dico; haec 
tamen in universum proponere liceat. Si superabundaret, ut praeteritis 
temporibus evenit, operariorum numerus in vinea Domini, nullam dif-
ficultatem viderem si sacerdotes talibus occupationibus detinerentur. 
At, in carentia sacerdotum qua Ecclesia fere in ómnibus regionibus 
laborat, prorsus necessarium videtur ut omnes conatus in ministerium 
sacrum exercendum impendan tur. 

Nolim tamen ...4 ea quae dixi sensu rigidiore et strictiore intelle-
gantur. Si qua disciplina, primo aspectu in sacris non recensenda, in 
adulescentium moralem et religiosam institutionem, in hominum opi­
niones efformandas, temporum et locorum adiunctis spectatis, veré et 
graviter influere videatur, tune sacerdotum opera in ea tradenda, et 
praecipue in ea scientifice investiganda, licita et opportuna erit. Haec 
est ratio, ut puto, cur Sacra Congregatio de Seminariis et de studiorum 
Universitatibus recens episcopos Itálicos hortata est, ut faveant sacer­
dotibus qui idonei sunt ad philosophiam publicis in scholis docendam. 

Similia dicenda videntur de a l u s disciplinis, v. g. de scientiis histo­
rias, biologicis, physicis, quae in hodierna mentalitate et cultura theolo-
giae ambitum facile tangunt, quatenus illarum cultores eas exhibent ut 
mundi visionem (Weltanschauung), quae problemata etiam religiosa 
solvere et exhaurire valeat; praesertim si agatur non de qualibet harum 
disciplinarum divulgatione docendo vel scribendo facta, sed de vera 
scientifica investigatione. 

Attamen vix mihi persuadere possim, hoc de ómnibus disciplinis 
indiscriminatim valere. 

Veniam nunc ad sacras disciplinas, de quibus optimae considera-
tiones leguntur in schematis loco iam laudato. 

Hisce plena cum consensione acceptis, non absonum mihi videtur 
aliqua suggerere ut mens Concilii vividius et fortius exprimatur. Sacer­
dotibus enim qui laborant in investigandis, tradendis et vulgandis variis 
doctrinis qui ad Deum et ad divina spectant, animum addere necesse est. 

/ U N I V E R S I D A D D Z NAVARRA 
B I B L I O T E C A De HUMANIDADES 

Iam in Concilio Vaticano I, in disceptatione de vita et honéstate 
clericorum, episcopus Augustanus Vindeliciorum (Augsburg), Dinkel, 
hortatus est « ut aliquid in decreto statueretur de scientia et doctrina 
clericorum colenda et promovenda ... non solum propter dignitatem 
muneris clericalis, sed etiam pro saeculi nostri circumstantiis ». Addebat, 
procurationem bibliothecarum in singulis capitulis ruralibus necessariam 
esse ...5 

Nostra autem aetate, in aliquibus saltem regionibus, in conceptione 
vitae christianae et apostolatus pragmatismi quaedam species late vigere 
videtur 6, qua fere solum opera externa valere existimantur, studiorum 
(et aliquando etiam interioris vitae, fide et caritate nutritae) momento 
magna ex parte ignorato vel neglecto. 

Inde fit ut non raro clerici qui studiis theologicis serio incumbunt, 
in comparatione cum iis qui in ministerio stricte pastorali versantur 1, 
vel etiam in variis officiis temporalis administrationis, quasi clerici infe-
rioris gradus habeantur. 

Si quis in meis verbis hyperbolem inesse iudicet, liceat mihi quae-
rere, cur in aliquibus regionibus8 professores in Seminariis etiam theo­
logicis saepe misérrima mercede docere debeant; cur non paucae biblio-
thecae ecclesiasticorum institutorum 9 languescant, necessariis pecuniae 
subsidiis destitutae; cur desint omnino 1 0, in aliquibus Facultatibus, ii 
qui académico sermone Assistentes vocantur, quique, dum in sua quis­
que disciplina scientifice laborant, professores in suo muñere adimplendo 
adiuvant et alumnos critica investigationis methodo instituunt; cur tam 
pauca studia monographica edantur ad scientiarum sacrarum incre-
mentum. 

Haud ignoro Ecclesiam saepe paupertate laborare; attamen videmus 
etiam in regionibus ubi studiis theologicis promovendis pecuniam deesse 
affirmatur, nova sumptuosa aedificia in varios usus cotidie exsurgere et 
incepta ingentis molis perfici. Horum utilitatem et fortasse necessita-
tem non abnuo, sed optandum est ut non minor cura impendatur in 
fovendo intellectuali labore, sine quo vix florere potest Ecclesia, veri­
tatis columna et firmamentum}1 

Sunt, eheu! regiones « depressae » non solum quoad oeconomiam, 
sed etiam quoad activitatem intellectualem 1 2 in campo theologico. Ratio 
praecipua, meo submisso iudicio, non tam in carentia subsidiorum mate-
rialium consistit — quae dificultas haud spernenda est13 — quam in 
insufficienti appretiatione momenti quod competit studiis et doctrinae. 

Sperare iuvat fore ut Concilium Vaticanum II , quod muí tis in 
rebus iam vias novas aperuit ad meliora témpora Ecclesiae Dei paranda, 
studiis quoque sacris magnum incrementum afferat. 

Hoc máxime necessarium videtur, ut Concilium suum sortiatur ef-
fectum. Facile enim dúo opposita 1 4 pericula praevideri possunt quae 
tempore post-conciliari imminebunt. Tentatio aderit, eas Concilii nor­
mas quae veteres consuetudines immutant enervandi15 et extenuandi; 
e contra alii16 sibi persuadebunt, vetera omnia transisse et nova quaeque 
iam sibi aggredi licere, dumtaxat quia nova sunt. 

Hisce scopulis vitandis necessaria erunt in sacerdotibus non solum 
humilis et fidelis oboedientia, in alacri et hilari cooperatione cum epi­
scopo non solum vigor interioris vitae qua omnia in luce fidei perspi-
ciantur, sed etiam clara visio problematum et realitatis historicae in 
qua haec problemata illustranda et solvenda erunt. Patet, ad haec omnia 
Ecclesiam indigere multis, certe etiam laicis, sed in primis clericis, qui, 
solida scientia muniti, ex mandato Ecclesiae ipsius et ideo sensu veré 
pastorali, vias indicare possint, ut, venerabili Patrum traditione servata 
in iis quae essentialia sunt et perennia, nullus conatus neglegatur ut 
haec traditio exigentiis nostrorum temporum accommodetur. Dixi. 
Gratias. 

In textu scripto tradito: 1 deest. 2 deest. 3 — nec pauci 
sunt in Italia. 4 ut. 5 (Mansi, 50, 582). 6 viget. 7 deest. 
8 deest. 9 deest. 1 0 plañe desint. 1 1 magistra. 1 2 intel-
lectuali. 1 3 deest. 1 4 deest. 1 5 evigorandi. 1 6 alii 
vero. 1 7 deest. 

[Subsignaverunt etiam] F. Pezzullo, ep. Policastro; V. Radicioni, ep. Montis 
Alti; D. Moscato, arch. Salerno; J . Nuzzi, ep. Campagna; E. Maranta, arch. 
Dar-es-salaam; J . Nepote Fus, ep. tit. Elo; C. Cavallera, ep. Marsabit; A. Tór­
tolo, arch. Paraná; A. Salvucci, ep. Molfetta; J . Garneri, ep. Susa; J . Przyklenk, 
ep. Januaria; G. Demarteau, ep. Bandjarmasin; J . Romeijn, ep. Samarinda; J . 
Zimmermann, ep. Morombe; Fr. NierhofT, ep. Floresta; J . Wember, ep. tit. Va-
sada; H. Bliestle, M.S.F.; H. Janssen, ep. Hildesheim; Vincentius, arch. Oviedo; 
J . Hervás, prael. Ciudad Real; A. Pichler, ep. Banjaluka; A. Lopes de Moura, ep. 
Portalegre; Fr. Zauner, ep. Linz; H. Jenny, coad. Cambrai; J . Bluys, aux. 'sHer-
togenbosch; R. Boudon, ep. Mende; L. Nagae, ep. Urawa; Cl. Isnard, ep. Nova 
Friburgo; G. Van Zuijlen, ep. Liége; F. Jop, ep. tit. Daulia; F . Kervéadou, ep. 
Saint Brieuc; Th. Clavel, arch. Panamá; J . Martin, ep. tit. Neapoli di Palestina; 
A. Renard, ep. Versailles; A. Carli, ep. Segni; P. Tobar Gonzáles, ep. Cuttack; 
Augustinus card. Bea; Paulus card. Giobbe; Carolus card. Confalonieri; Laurea-
nus card. Rugambwa; J . Botero Salazar, arch. Medellin; H. Volk; Fr. Carpino; 
G. Young, arch. Hobart; P. Hallinan, arch. Atlanta; J . card. Ritter, arch. 
Saint Louis; G. Dwyer, arch. el. Birmingham; William card. Conway, arch. Ar-
magh; J . Cullinane, aux. Camberra and Goulburn; F. Rush, ep. Rockhampton; 
A. Martin, ep. Nicolet; J . Amici, arch. Modena; L. Faveri, ep. Tivoli; R. Baratta, 
arch. Perugia; F. Baldini, ep. Massa Marittima; Fr. Minerva, ep. Lecce; A. Ca-
rinci, ep. Campobasso; V. Vailati, ep. San Severo; O. Semeraro, ep. Cariatí; 

A. Catarella, ep. Piazza Armerina; V. De Zanche, ep. Concordia; N. Perini, arch. 
Fermo; Cl. Cesarano, arch. Manfredonia; A. Cunial, ep. Lucera; Ioseph card. Siri, 
arch. Genova; R. Calabria, arch. Benevento; G. Tonetti, arch. ep. Cuneo; E. Ba-
roncelli, ep. Recanati; L. Marcante, ep. Valva e Sulmona; A. Bagnoli, ep. Fiesole; 
R. Massimiliani, ep. Civita Castellana; H. Cunial; J . Ferro, arch. Reggio Cala­
bria; F. Imberti; A. Fares, arch. Catanzaro; J . Dadone, arch. Fossano; A. Niehues, 
adm. ap. Florianopoli; J . Varani, ep. Jaboticabal; Th. Vaquero, ep. Sao Joáo do 
Boa Vista; E. Kunz, ep. tit. Tolemaide di Fenicia; C. Bampi, ep. tit. Tíos; 
E. Dinkelborg, ep. Oeiras; G. Warmeling, ep. Joinville; H. Malzone Hugo, ep. 
Governador Valadares; J . Al ves Trindade, ep. Montes Claros; E. Coroli, ep. tit. 
Zama Maggiore; M. Lisboa, ep. Nazaré; A. Cerqua, ep. tit. Olbia; Paulus, ep. 
Parnaiba; E. Coueter, ep. tit. Taua; Gabriel, ep. tit. Leuca; Carlos Schmitt; H. 
Piazera, ep. Nova Iguacú; Octavius, ep. Palmeira dos Indios; A. Petró, ep. Uru-
guaiana; J . SchrofEer, ep. Eichstátt; St. László, ep. Eisenstadt; Fr. Zak, ep. Sankt 
Pblten; B. Wechner, ep. tit. Cartenna; J . Kóstner, ep. Gurk; Ioannes card. Co-
lombo, arch. Milano; Fr. Costa, ep. tit. Emmaus; Giacomo card. Lercaro, arch. 
Bologna; F. Niccolo, ep. Colle di Val d'Elsa; J . Ijjas; J . Carata, ep. tit. Presidio; 
X. Morilleau, ep. üt. Colonia di Cappadocia; J . Prou, abb. Solesmes; H. Bartoletti, 
ep. tit. Mindo; G. card. Urbani, patr. Venezia; A. Castelli, arch. tit. Rusio; 
R. Bertoglio, ep. tit. Paro; R. Ayala, ep. Tehuacán; A. Poma, ep. Mantova; 
F. Torres Oliver, ep. Ponce; F. Tissot, ep. Chengchow; C. Rossi, ep. Biella; 
J . Flores, ep. Barbastro; J . Pont, ep. Segorbe-Castellón; Fidelis, ep. tit. Stt-
luli; Raymundus, ep. Urgel; Antonius, ep. Islas Canarias; H. Argaya, ep. Mon-
doñedo-Ferrol; Ioseph, ep. tit. Drusiliana; L. de la Vega, ep. Tulcán; G. Ga-
raygordobil, prael. Los Rios; L. Carvajal, coad. Portoviejo; N. Gavilanes, ep. Por-
toviejo; L. Proaño, ep. Riobamba; G. Diaz Cueva, aux. Guayaquil; G. Diaz Mer-
chán, ep. Guadix; A. Polidori, ep. tit. Metellopoli; J . Burzio, arch. tit. Gortina; 
J . dAvack, arch. tit. Leontopoli di Pamfilia; C. Trapani, ep. Nicosia; J . Pintado, 
vic. ap. Méndez; M. Raspanti, ep. Morón; O. Marengo, ep. Tezpur; D. Swami-
dous, ep. Vellore; A. Sundarama, ep. Tanjore; Ernestos card. Ruffini; M. Ma-
gliano, ep. Rio Gallegos; J . Borgatti, ep. Viedma; J . Costa, prael. Porto Velho; 
L. Paz, ep. Corumbá; E. Peyrou, ep. Comodoro Rivadavia; Raúl card. Silva, 
arch. Santiago de Chile; A. Riberi, arch. tit. Dará; Raphael, arch. Perugia; M. Ber-
gonzini, ep. Volterra; A. Conigli, ep. Sansepolcro. 

Moderator: Sic finis imponitur nostris disceptationibus de ministe­
rio et vita presbyterorum. Remanet ut audiatur secretarius generalis. 

Secretar ius generalis: Patres venerabiles, antequam proponam ulti-
mam suffragationem hodiernam, utile censeo recordari próxima feria 
sexta congregationem generalem haberi. Porro em.mus card. Praeses 
una cum em.mis cardd. moderatoribus in mentem Patrum revocat obli-
gationem qua astringuntur participandi Congregationes generales et hoc 
sive ex Iure Canónico sive ex Ordine Concilii celebrandi, eo vel magis 
quod in hac congregatione proponentur suffragationes quae semper 

sacrae sunt, ut dixi, sed veluti magis sacrae habendae sunt quando agitur 
de constitutione dogmática, uti est constitutio de divina revelatione. 

In eadem congregatione — et hoc maximam utilitatem affert tum 
Patribus tum secretariae — distribuetur schema modorum de aposto-
latu laicorum, de quibus fiet suffragatio die 9 novembris. 

Et, his dictis, propono ultimam suffragationem, quae est 412. Vi-
deatis pag. 9. Lego initium et finem [cf. pag. 83-86, nn. 6-8]. Hic 
textus, qui ut integer lectus habendus est, placetne vobis Patribus, non 
placet, an placet iuxta modum? 

Nunc exspectandum est aliquantisper, ut suffragatio fiat, ut sche-
dulae auferantur, et in centrum mechanographicum ferantur. Postea, si 
moderatoribus placuerit, finis imponetur congregationi. 

[Intervallum]. 

Patres venerabiles, audiatis! Communico exitum primae suffragatio-
nis mane peractae: 

Praesentes votantes 2.233 
Dixerunt placet 2.031 

non placet 193 
placet iuxta modum (sed in hoc casu 

non valet) 2 
Suffragia nulla sunt 6 

Ergo textus est probatus in congregatione. Sed exspectandi sunt 
modi quoad integram partem. 

Non habeo adhuc alios exitus. Libenter legerem si haberem! 
... Communicant mihi non bene dixisse numerum praesentium vo-

tantium: sunt praecise 2.232. 

Moderator: Congregatio próxima erit eras, hora nona. 
Em.mus P . D . EUGENIUS card. T I S S E R A N T : Reponatur Sacrosanc-

tum Evangelium. 


